
 
 

Ikhwelo Lokufaka Iziphakamiso: Januwari 2026 
 

Mayelana ne-EJF 

I-Environmental Justice Fund (EJF) iyinhlangano eqhutshwa yizishoshovu esebenzela ukuqinisa umzabalazo 

wezobulungiswa bezemvelo eNingizimu Afrika ngokusiza ngezimali, ukucija amakhono okusebenza 

nangokuxhumanisa izinhlanganweni ezisekelwe emphakathini (ama-CBO) kanye nemifelandawonye. 

Sikholelwa ukuthi ukweseka labo abathikanyezwa kakhulu ukuguquka kwesimo sezulu ukuze baklame futhi 

basebenzise izixazululo zabo, kuyithuba lethu elihle kakhulu lokunqanda ukulinyazwa kwemvelo nelokwakha 

umhlaba ozinzile nonobulungiswa.   

 

Labo Abesekwa Yi-EJF 

Ukuze ufanelekele ukwesekwa yi-EJF, kumele: 

1. Ube yinhlangano noma umfelandonye (hhayi umuntu ozimele gelekeqe) osekelwe emphakathini 

owusebenzelayo; 

2. Usebenze ezindabeni zebulungiswa bezemvelo;  

3. Ube seNingizimu Afrika. 

 

Ngokuphathelene nemigomo yokuqala yokufaneleka eshiwe ngenhla, sicela uqaphele ukuthi i-EJF ayizamukeli 

izicelo ezivela kuma-NGO asezinzile kakade.  Lokhu kungenxa yokuthi empeleni i-EJF yasungulelwa ukulwa 

nenkinga yokuthi uxhasomali oluningi luvame ukuya kuma-NGO asezinzile kakade, kuyilapho kunzima 

ngezinhlangano ezisekelwe emphakathini (ama-CBO) ukuthola ngqo uxhasomali.  Yingakho sigxila 

ngokukhethekile kuma-CBO. Maningi ama-NGO enza umsebenzi obalulekile wezobulungiswa bezemvelo 

eNingizimu Afrika, kodwa angakufanelekeli ukuxhaswa yi-EJF ngoba kunezinye izikhwama zoxhasomali lawo 

ma-NGO angaluthola khona usizo.  Asizicubunguli futhi neziphakamiso ezivela ezinkampanini ezizimele nezinye 

izinhlangano ezenza inzuzo, noma ezinhlanganweni zikahulumeni (njengomasipala). 

 

I-EJF yeseka ama-CBO asekhona Kakade kanye namasha.  Akuyona imfuneko ukuba nibhaliswe 

ngokusemthethweni ukuze sinixhase. 

 

Lokho Okwesekwa Yi-EJF 

Kuleli khwelo, sifuna izicelo eziphathelene nezindaba zobulungiswa bezemvelo.  I-EJF inombono obanzi 

ngalokho ekubheka njengobulungiswa bezemvelo, kepha isiphakamiso sakho kudingeka siveze ukuthi 

imisebenzi ohlongoza ukuyenza ixhumana kanjani nobulungiswa bezemvelo.  Ngokwesibonelo, isiphakamiso 

sokuhlinzeka ngamaphasela okudla ukuze ukuhle kuhlale kukhona, singase singemukeleki, kodwa 

singemukeleka isiphakamiso sokusungula izingadi zokudla emphakathini nokuqeqesha amalungu omphakathi 

ngezindlela zokulima ngaphandle kokusebenzisa amakhemikhali nangokulima ngezindlela ezizinzile.  Into 

esemqoka ukuchaza ukuxhumana okukhona phakathi kwephrojekthi yakho / umkhankaso nobulungiswa 

bezemvelo. 

 

Kuleli khwelo, sikhuthaza ngokuqinile izicelo: 

a) ezigqugquzela imisebenzi eholwa ngabantu besifazane nemisebenzi elwa nezindlela abantu 

abathikanyezwa ngazo izinselelo zemvelo kuye ngobulili babo 

Njengenhlangano yabesifazane, siyaqonda ukuthi ukungabi nabulungiswa kwezemvelo akuthinti 

bonke abantu ngendlela efanayo. Abesifazane nabantu bezinye izinhlobo zobulili bavame ukuchayeka 

engcupheni enkulu yokulimala kwemvelo, kungaba ngezindlela izinselelo zemvelo ezibathikameza 

ngazo ngokungalingani (isib. umthelela wezimayini ekuzaleni kwabesifazane, noma ukuhamba 

amabanga amade ukuyokha amanzi ngezikhathi zesomiso esibangelwa ukuguquka kwesimo sezulu) 

noma ngenxa yokuthi bakhishwa inyumbazane ezinhlelweni zokuthathwa kwezinqumo.  

 

NOMA 

 

b) ezivela ezinhlanganweni ezisezifundazweni zaseNorthern Cape, eFree State, noma eNorth West 

I-EJF ikholelwa ukuthi ukweseka izinhlangano ezahlukahlukene ezisezindaweni ezahlukahlukene 

kuyinsika ebalulekile ekwakheni umzabalazo okuqinile wezobulungiswa bezemvelo.  Kodwa-ke, 

kumakhwelo ethu amane okufaka iziphakamiso esikhathini esidlule, sithole izicelo ezimbalwa ezivela 

kuma-CBO akulezi zifundazwe. Ngalesi sizathu, sihlose ukukhulisa inani lezinhlangano esizesekayo 

kulezi zifundazwe ukuze siqiniseke ukuthi seseka ama-CBO asebenza ezingxenyeni ezibalulekile 

ekugqugquzeleni ubulungiswa bezemvelo.  

 

Nokho, usengasifaka isicelo ngisho noma inhlangano yakho ingekho kwesinye salezi zifundazwe, noma uma 

izixazululo zayo zingayi ngokobulili babantu. 

 

Imisebenzi  i-EJF engase iyeseke ibandakanya: 

• Imisebenzi yokuhlela, yemikhankaso neyokulwa; 

• Ucwaningo oluholwa ngumphakathi; 

• Izimangalo ezenziwa yizinhlangano ezisekelwe emphakathini;  

• Imizamo yokufundisa imiphakathi mayelana nemvelo;  

• Isenzeko esithile (njengombhikisho, umhlangano noma i-workshop); kanye 

• Nemizamo yokuqinisa inhlangano. 

 

Indlela I-EJF Eyeseka Ngayo 

Sinikeza uxhasomali lonyaka owodwa olungu-R50 000 – R100 000.  Ngaphezu koxhasomali, siphinde 

sihambisane nani ngokunisiza ukuqinisa amakhono enu okusebenza nangokunixhumanisa nezinye izihlangano.  

Uma isicelo sakho siphumelele, sizoxoxa nawe ngalokhu kabanzi.  

 

Indlela Yokufaka Isicelo 

Kunezindlela ezimbili ongasifaka ngazo isicelo: 

1. Gcwalisa isicelo esiku-website yethu ku-https://ejfundsa.org.za/apply-for-support/.  

2. Dawuniloda ifomu elitholakala ku-https://ejfundsa.org.za/apply-for-support/ bese ulithumela nge-

imey’li seligcwalisiwe ku-proposals@ejfundsa.org.za.  Uma ungeke ukwazi ukwenza lokho, 

ungathumela izithombe zefomu eligcwalisiwe ku-078 520 1730, nakuba sikukhuthaza ukuba 

ulithumele nge-imey’li uma kungenzeka. 

 

Isicelo ungasifaka nganoma yiluphi ulimi olusemthethweni eNingizimu Afrika. 

 

https://ejfundsa.org.za/apply-for-support/
https://ejfundsa.org.za/apply-for-support/
mailto:proposals@ejfundsa.org.za


 
 

3 

 

Umnqamulajuqu wokufaka izicelo ungomhla ka-06 Febhuwari 2026. Sicela uqaphele ukuthi azikho izicelo 

ezifika sekwephuzile ezizocutshungulwa. 

 

Labo Abathatha Izinqumo Ngezicelo Zenu 

IKomidi Loxhasomali Le-EJF lifunda zonke iziphakamiso bese lithatha izinqumo zokuthi ngubani ozothola 

uxhaso.  IKomidi Loxhasomali lakhiwa yizishoshovu ezinolwazi emkhakheni wezobulungiswa bezemvelo.  

Ungafunda kabanzi ngazo ku-https://ejfundsa.org.za/the-team/.  

 

 

Lokho Esikufunayo Esiphakamisweni 

• Ukuthi imisebenzi eniyihlongozayo enhlanganweni yeyu izobuqhubekisela kanjani phambili ubulungiswa 

bezemvelo nokuthi izowuzuzisa kanjani umphakathi eniyingxenye yawo noma eniwusebenzelayo.   

• Ukuthi isiphakamiso sicatshangelwe kahle kangakanani – isiphakamiso senu singase siphumelele uma 

imisebenzi eniyihlongozayo ichazwe ngokucacile (kunokuba yenziwe uhlu olungacacile) futhi uma 

kunokuxhumana okucacile phakathi kwemisebenzi enifuna ukuyenza nezinhloso enifuna ukuzifeza. 

• Sifuna nokubona ukuthi nicabangile ngesabelomali – isiphakamiso senu singase siphumelele uma izinto 

ezisesabelwenimali zixhumene ngokunengqondo nemisebenzi enihlongoza ukuyenza, futhi uma 

nihlolisisile ukuthi izinto zibiza malini. 

• Izinga lokuhleleka enhlanganweni yenu nokuthathwa kwezinqumo ngezwi leningi – indlela inhlangano 

yenu eyakhiwe ngayo, indlela enithatha ngayo izinqumo, nendlela enibika ngayo emphakathini? 

• I-EJF iyinhlangano yabesifazane.  Lokhu kusho ukuthi sithanda ukweseka izinhlangano eziholwa 

ngabesifazane, kanye/noma izinhlangano ezinhlelo zazo zibonisa ukwazisa ngezindlela eziqavile 

abesifazane abathikanyezwa ngazo ukungabi nabulungiswa bezemvelo futhi izinhlangano ezifuna 

ukuzuzisa abesifazane ngemisebenzi nezinhlelo zazo.  Sisebenzisa indlela efanayo maqondana nentsha. 

• Siphinde sibe nentshisekelo ekutheni nike nasebenzisana yini nezinye izinhlangano esikhathini esidlule 

(futhi uma kunjalo, lokho ozakwenu abangakusho ngani) nokuthi ingabe nihlela ukusebenzisana yini 

kuphrojekthi / isenzeko / umkhankaso ohlongozwayo.  

 

Siphinde sibheke nezinye izinto eziphathelene neziphakamiso esizithola njengeqembu.  Nazi:  

➢ I-EJF ifuna ukweseka inhlanganisela yezinhlangano esezizinzile nezintsha.  Lokhu kungenxa yokuthi 

sikholelwa ukuthi ukwakha umzabalazo wobulungiswa bezemvelo kubandakanya ukuqinisa lokho 

osuke sekukhona kakade, nokweseka izinhlangano ezintsha ukuze zingene kulo mkhakha 

wezishoshovu.   

➢ I-EJF ingathanda ukweseka izinhlangano ezisebenza ezindabeni ezahlukahlukene zobulungiswa 

bezemvelo, kunokuba zigxile esicini esisodwa kuphela, njengezimayini. 

➢ Asinayo imali eyanele ukuxhasa wonke umuntu.  Lokhu kubangelwa ukuthi asinayo imithombo eyanele 

yezimali.  Esinye isizathu ukuthi sikholelwa ekusizeni nangezinye izindlela ngale kosizo lwezimali, 

ngakho uma sizibophezela ekwesekeni inhlangano, sifuna ukuqinisekisa ukuthi singakwazi ukukufeza 

kahle lokho kuzibophezela.  Kulesi sihlandla, sizokhetha iziphakamiso ezingu-10. 

 

Lapho ungaluthola khona ulwazi oluthe xaxa 

Ukuze uthole ulwazi oluthe xaxa, sicela ufunde i-Granting Framework etholakala ku-

https://ejfundsa.org.za/apply-for-support/.  Inqubo yokufaka izicelo nayo ifingqiwe kuyi-infographic 

etholakala (ngezilimi eziningi) ku-https://ejfundsa.org.za/apply-for-support/.  

 

https://ejfundsa.org.za/the-team/
https://ejfundsa.org.za/apply-for-support/
https://ejfundsa.org.za/apply-for-support/

I-EJF izoba nomhlangano  oqoqhutshelwa emishinini yokuxhumana ngenjongo yokucobelelana ngolwazi 

nalabo abangase bafake izicelo ngomhla ka-30 Januwari 2026. Ukuze ukwazi ukwethamela lo mhlangano, 

sicela usebenzise lesi sixhumanisi esilandelayo: 

https://zoom.us/j/99902766525?pwd=vkiLn0yWQ4tbNlR4TgS8lrAtLAH8NO.1  

I-ID Yomhlangano: 999 0276 6525 

Ikhodi Yokungena: 416479 

 

Uma usesenemibuzo noma udinga usizo, sicela uxhumane nathi ku-info@ejfundsa.org.za noma ku-078 520 

1730. 

 

https://zoom.us/j/99902766525?pwd=vkiLn0yWQ4tbNlR4TgS8lrAtLAH8NO.1
mailto:info@ejfundsa.org.za

